Ձև N 3 
ՀՀ ֆինանսների նախարարություն
________________________________________ 
(ՀՀ պետական կառավարման համակարգի մարմնի անվանումը

ԱՄՓՈՓԱԹԵՐԹ
«Հայաստանի Հանրապետության կառավարության 2023 թվականի հունիսի 29-ի թիվ 1067-Ն որոշման մեջ լրացումներ և փոփոխություններ կատարելու և 2025 թվականի փետրվարի 13-ի թիվ 157-Ն որոշման մեջ փոփոխություններ կատարելու մասին» ՀՀ կառավարության որոշման նախագծի

	1. Առողջապահության նախարարություն
	17.04.2025թ. 

	
	N ԱԱ/ՊԳ.2/12555-2025

	Նախագծի վերաբերյալ առաջարկություններ չկան:
	Ընդունվել է ի գիտություն:


	2. ՀՀ կրթության, գիտության, մշակույթի և սպորտի նախարարություն
	18.04.2025թ.

	
	N 01/18.2/11810-2025



	Նախագծի վերաբերյալ առաջարկություններ չկան:
	Ընդունվել է ի գիտություն

	3. ՀՀ աշխատանքի և սոցիալական հարցերի նախարարություն
	18.04.2025թ.

	
	N ՆՄ/ԳԽ-2/10821-2025

	1. Առաջարկում ենք նկատի ունենալ, որ սոցփաթեթի շահառուի ընտանիքի անդամը իր ամուսնու համար, ով հանդիսանում է սոցփաթեթի շահառու, չի կարող սոցփաթեթի շրջանակներում ձեռք բերել առողջության ապահովագրության փաթեթ, հետևաբար այս մասով պետական բյուջեի միջոցներից նույն նպատակի համար կրկնակի ծախս հնարավոր չէ։ Հարկ է նկատել նաև այն, որ հնարավոր է լինեն շահառուներ, որ սոցփաթեթի շրջանակում տրամադրվող առողջապահական ապահովագրությունից բացի, ունենան այլ ծածկույթով առողջապահության ապահովագրության փաթեթ, որը ձեռք են բերել՝ վճարելով իրենց գրպանից։ Այս առումով այդ գումարների հետ վերադարձի դեպքում ևս պետական բյուջեի միջոցներից նույն նպատակի համար կրկնակի ծախս հնարավոր չէ։ Ընդ որում՝ նկատի է առնվում այն, որ նախագծի լրամշակված տարբերակում նախագծի 1-ին կետի 2-րդ ենթակետի «զ» պարբերությամբ կատարվող լրացման համաձայն՝ առողջության ապահովագրություն կատարելու իրավունք ունեցող հարկ վճարողների վերաբերյալ տեղեկատվությունը (հարկ վճարողի հաշվառման համարի՝ ՀՎՀՀ-ի, և համապատասխան լիցենզիայի գործողության ժամկետների պարտադիր նշումով) ՀՀ կենտրոնական բանկի կողմից ներկայացվելու է հարկային մարմին։ Այսինքն, այն դեպքում, երբ անձինք ոչ սոցփաթեթի շրջանակներում ունենան առողջության ապահովագրության փաթեթներ և վճարած լինեն ապահովագրական մասհանումներ համապատասխան տեղեկատվությունը առկա է լինելու հարկային մարմնում։
Ըստ այդմ՝ կրկին առաջարկվում է նախագծի 1-ին կետի 2-րդ ենթակետի «է» պարբերությունը շարադրել հետևյալ խմբագրությամբ.
«է. 6-րդ կետում ընտանիքի անդամների համար ապահովագրական փաթեթի բառերը փոխարինել «իրենց ընտանիքի անդամների համար կամ ոչ սոցիալական փաթեթի շրջանակներում՝ իրենց համար ապահովագրական փաթեթի բառերով։»։
	Չի ընդունվել:
ՀՀ կառավարության 2023 թվականի հունիսի 29-ի N 1067-Ն որոշման 1-ին կետով սահմանված հավելվածի 6-րդ կետով սոցիալական փաթեթի շահառուների մասով առողջության ապահովագրական փաթեթի գծով սոցիալական ծախսի փոխհատուցման իրավունքից օգտվելու սահմանափակում սահմանելու նպատակը պետական բյուջեի միջոցներից առողջապահության ապահովագրությունից կրկնակի օգտվելու հնարավորությունների սահմանափակումն է։
Այս առումով, հայտնում ենք, որ գործնականում առկա են դեպքեր, երբ ընտանիքի անդամները, օրինակ՝ ամուսինները, հանդիսանում են սոցիալական փաթեթի շահառու և գործող կարգավորումների համաձայն, եթե ամուսիններից մեկը մյուսի համար ձեռք բերի ապահովագրական փաթեթ, ապա դրան ուղղված գումարները ենթակա են լինելու եկամտային հարկի գումարներից փոխհատուցման, ինչը չի բխում վերոնշյալ կարգավորման ընդհանուր նպատակադրումից։
Հաշվի առնելով վերոգրյալը նախագծով սահմանվում է, որ սոցիալական փաթեթի շահառուներն առողջության ապահովագրական փաթեթի գծով սոցիալական ծախսի փոխհատուցման իրավունքից կարող են օգտվել միայն սոցիալական փաթեթի շահառու չհամարվող ընտանիքի անդամների համար ապահովագրական փաթեթի ձեռքբերման ծախսերի մասով։

	2. ՀՀ կառավարության 2023 թվականի հունիսի 29-ի N 1067-Ն որոշման 6-րդ կետում լրացնել սահմանափակում նաև ՀՀ կառավարության 2014 թվականի մարտի 27-ի N 375-Ն որոշման N 1 հավելվածի 2-րդ կետի 2-րդ ենթակետով սահմանված՝ պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայություններ իրականացնող կազմակերպությունների աշխատողների համար, որոնք չեն հանդիսանում սոցիալական փաթեթի շահառուներ (չեն հանդիսանում ՀՀ կառավարության 2012 թվականի դեկտեմբերի 27-ի N 1691-Ն որոշմամբ սահմանված սոցիալական փաթեթի շահառուներ), սակայն ունեն հիմնականում նույնական առողջապահական ապահովագրության փաթեթ, որը նախատեսված է նաև սոցփաթեթի շահառուների համար։
Ամփոփելով և հաշվի առնելով այն, որ ՀՀ կառավարության 2014 թվականի մարտի 27-ի N 375-Ն որոշման N 1 հավելվածի 2-րդ կետը ներառում է ինչպես ՀՀ կառավարության 2012 թվականի դեկտեմբերի 27-ի N 1691-Ն որոշմամբ սահմանված սոցիալական փաթեթի շահառուներին (տվյալ կետի 1-ին ենթակետն է), այնպես էլ՝ պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայություններ իրականացնող կազմակերպությունների աշխատողներին, որոնք չեն հանդիսանում սոցփաթեթի շահառուներ (տվյալ կետի 2-րդ ենթակետն է)՝ առաջարկվում է ՀՀ կառավարության 2023 թվականի հունիսի 29-ի N 1067-Ն որոշման 6-րդ կետի «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշմամբ սահմանված սոցիալական փաթեթի շահառուներն» բառերը փոխարինել «Հայաստանի Հանրապետության կառավարության 2014 թվականի մարտի 27-ի N 375-Ն որոշման N 1 հավելվածի 2-րդ կետով սահմանված անձինք» բառերով։
	Ընդունվել է։
Նախագծում կատարվել է համապատասխան լրացում։


	4. ՀՀ արդարադատության նախարարություն
	18.04.2025թ.

	
	N /27.3/17520-2025

	1. «Հայաստանի Հանրապետության կառավարության 2023 թվականի հունիսի 29-ի թիվ 1067-Ն որոշման մեջ լրացումներ և փոփոխություններ կատարելու և 2025 թվականի փետրվարի 13-ի թիվ 157-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Հայաստանի Հանրապետության կառավարության 2023 թվականի հունիսի 29-ի N 1067-Ն որոշման (այսուհետ՝ Որոշում) 2-րդ կետում «հաշվարկային փաստաթղթերով» բառերից հետո լրացնել «(սույն որոշմամբ սահմանած դեպքերում՝ հարկային մարմին ներկայացված տեղեկատվությամբ)» բառերը:
Սույն դեպքում պարզ չէ, թե որոշմամբ սահմանված որ դեպքերում է նախատեսվում հարկային մարմին ներկայացված տեղեկատվության հիման վրա տրամադրել սոցիալական ծախսերը:  Եթե նշված դեպքերը վերաբերում են Նախագծի 1-ին կետի 2-րդ ենթակետի «դ.», «ե.» և «զ.» պարբերություններով նախատեսվածներին, ապա հարկ է նշել, որ նշված պարբերություններով նախատեսվում է ատամնաբուժական ծառայություններ մատուցելու իրավունք (համապատասխան լիցենզիա) ունեցող հարկ վճարողների վերաբերյալ տեղեկատվությունը, կրթության պետական կառավարման լիազոր մարմնի կողմից կրթական ծրագրեր, այդ թվում՝ երաշխավորված արտադպրոցական ծրագրեր և ոչ ֆորմալ կրթական ծրագրեր իրականացնող հարկ վճարողների վերաբերյալ տեղեկատվությունը և առողջության ապահովագրություն կատարելու իրավունք ունեցող հարկ վճարողների վերաբերյալ տեղեկատվությունը հարկային մարմին ներկայացնելուն:
Բացի այդ, Հայաստանի Հանրապետության հարկային օրենսգրքի 147.1-ին հոդվածի 1-ին մասի համաձայն՝ սոցիալական ծախսեր են համարվում հարկային տարվա ընթացքում ֆիզիկական անձի՝ իր և իր ընտանիքի անդամների համար՝ Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով հիմնավորված՝ առողջապահության, կրթության և բնակարանային ապահովության գծով ծախսերը:
	Ընդունվել է։
Նախագծում կատարվել է համապատասխան լրացում և սահմանվել է, որ բացառությունը վերաբերում է դասագրքերի վարձակալության նպատակով կատարված ծախսերին։

	2. Նախագծի 1-ին կետի 2-րդ ենթակետի «դ.» պարբերությամբ նոր խմբագրությամբ շարադրվող Որոշման Հավելվածի 3.1-ին կետի համաձայն՝ ատամնաբուժական ծառայություններ մատուցելու իրավունք (համապատասխան լիցենզիա) ունեցող հարկ վճարողների վերաբերյալ տեղեկատվությունը (հարկ վճարողի հաշվառման համարի՝ ՀՎՀՀ-ի, և համապատասխան լիցենզիայի գործողության ժամկետների պարտադիր նշումով) առողջապահության պետական կառավարման լիազոր մարմնի կողմից ներկայացվում է հարկային մարմին։ Սույն կետով նախատեսված տեղեկատվությունը 2024 թվականի հաշվետու տարվա մասով հարկային մարմին է ներկայացվում մինչև 2025 թվականի ապրիլի 1-ը ներառյալ, իսկ 2025 թվականի հաշվետու տարվա մասով՝ մինչև հաշվետու տարվան հաջորդող տարվա փետրվարի 1-ը ներառյալ: Ներկայացված տեղեկատվությունում կատարված փոփոխությունները (հարկ վճարողի հաշվառման համարի՝ ՀՎՀՀ-ի, և համապատասխան լիցենզիայի գործողության ժամկետների պարտադիր նշումով) հարկային մարմին են ներկայացվում փոփոխությունը կատարելու օրվան հաջորդող երեք աշխատանքային օրվա ընթացքում: Հարկային մարմինը սույն կետով ներկայացված տեղեկատվությունը ներառում է հարկային մարմնի տեղեկատվական համակարգ տեղեկատվությունը ստանալուց հետո՝ հինգ աշխատանքային օրվա ընթացքում:
Սույն կարգավորումից բխում է, որ առողջապահության պետական կառավարման լիազոր մարմնի կողմից հարկային մարմին հարկ վճարողի հաշվառման համարի և համապատասխան լիցենզիայի գործողության ժամկետների վերաբերյալ տեղեկատվությունից բացի ներկայացվում է այլ տեղեկատվություն, սակայն պարզ չէ, թե որոնք են դրանք, ուստի առաջարկում ենք նշված կետը հստակեցնել:
Նույն դիտարկումը վերաբերում է Նախագծի 1-ին կետի 2-րդ ենթակետի «ե.» պարբերությամբ նոր խմբագրությամբ շարադրվող Որոշման Հավելվածի 3.2-րդ կետին և Նախագծի 1-ին կետի 2-րդ ենթակետի «զ.» պարբերությամբ լրացվող նոր 3.3-րդ կետին:
	Չի ընդունվել:
Փակագծերում որոշ տեղեկատվության առանձնացումը նպատակ ունի հստակեցնել, որ  առողջապահության պետական կառավարման լիազոր մարմնի կողմից հարկային մարմին ներկայացվող տեղեկատվության մեջ պետք է առկա լինի նաև հարկ վճարողի հաշվառման համարը (ՀՎՀՀ) և համապատասխան լիցենզիայի գործողության ժամկետները։ Կառավարության որոշմամբ տեղեկատվության սպառիչ ցանկ սահմանելը նպատակահարմար չէ, քանի որ գործնականում կարող է անհրաժեշտություն առաջանալ հարկային մարմնի կողմից այս կամ այն տեղեկատվությունը ստանալ։ 

	3. Նախագծի 2-րդ կետով նախատեսվում է Հայաստանի Հանրապետության կառավարության 2025 թվականի փետրվարի 13-ի թիվ 157-Ն որոշման 3-րդ կետի երրորդ, չորրորդ և հինգերորդ պարբերություններում «տեղեկատվության հիման վրա սոցիալական ծախսի գումարը» բառերը փոխարինել «տեղեկատվությունը» բառով:
Նշված որոշման 3-րդ կետի 3-րդ և 4-րդ պարբերությունների համաձայն՝ աշակերտների և նրանց ծնողների վերաբերյալ անձնավորված տեղեկատվությունը 2024 թվականի հաշվետու տարվա մասով հարկային մարմին է ներկայացվում մինչև 2025 թվականի ապրիլի 1-ը ներառյալ: Հարկային մարմինը սույն պարբերությամբ ներկայացված տեղեկատվության հիման վրա սոցիալական ծախսի գումարը ներառում է հարկային մարմնի տեղեկատվական համակարգ տեղեկատվությունն ստանալուց հետո՝ հինգ աշխատանքային օրվա ընթացքում: Մինչև սույն որոշումն ուժի մեջ մտնելը երաշխավորված արտադպրոցական ծրագրեր և ոչ ֆորմալ կրթական ծրագրեր իրականացնողների վերաբերյալ տեղեկատվությունը կրթության պետական կառավարման լիազոր մարմնի կողմից հարկային մարմին է ներկայացվում մինչև 2025 թվականի ապրիլի 1-ը: Հարկային մարմինը սույն պարբերությամբ ներկայացված տեղեկատվության հիման վրա սոցիալական ծախսի գումարը ներառում է հարկային մարմնի տեղեկատվական համակարգ տեղեկատվությունն ստանալուց հետո՝ հինգ աշխատանքային օրվա ընթացքում:
Սույն դեպքում, հարկ է նշել, որ վերոնշյալ պարբերություններում սահմանված ժամկետները արդեն իսկ լրացել են: Այս առումով հարկ է նկատի ունենալ «Նորմատիվ իրավական ակտերի մասին» օրենքի 37-րդ հոդվածի 2-րդ մասը, համաձայն որի՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած:
	Ընդունվել է ի գիտություն։
Տեղեկատվությունը ներկայացնելու ժամկետների հետ կապված կարգավորումները սահմանված են գործող օրենսդրությամբ և արդեն իսկ կիրառվել են։ Նշյալ առաջարկությամբ տեխնիկական հարց է կարգավորվում, և այն ներկայացվել է ՀՀ ՊԵԿ կողմից:


	4. Նախագծի վերնագրում «2025» թվից առաջ անհրաժեշտ է լրացնել «Հայաստանի Հանրապետության կառավարության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասը, համաձայն որի՝ (…) Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Ընդունվել է:
Նախագծում կատարվել է համապատասխան լրացում:

	5. Նախագծի 1-ին կետի 2-րդ ենթակետի «դ.» պարբերությամբ նոր խմբագրությամբ շարադրվող Որոշման Հավելվածի 3.1-ին կետում կիրառվում է «իրավունք (համապատասխան լիցենզիա)», իսկ Նախագծի 1-ին կետի 2-րդ ենթակետի «զ.» պարբերությամբ Որոշման Հավելվածում լրացվող նոր 3.3-րդ կետում՝ «իրավունք» ձևակերպումը:
Սույն դեպքում, նկատի ունենալով նշված կետերի կարգավորումները, ինչպես նաև հիմք ընդունելով  «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ առաջարկում ենք վերոնշյալ կետերում կիրառվող ձևակերպումները համապատասխանեցնել միմյանց:
	Ընդունվել է:
Նախագծում կատարվել է համապատասխան լրացում:

	6. Նախագծի 3-րդ կետում առկա է չհամարակալված պարբերություն: Սույն դեպքում, նկատի ունենալով, որ նշված պարբերությունը բովանդակային առումով առանձին կարգավորում է, ինչպես նաև հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով (…)՝ անհրաժեշտ է նշված պարբերությունը համարակալել:
	Ընդունվել է:
Նախագծում կատարվել է համապատասխան փոփոխություն:

	7. Նախագծի նախաբանում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածը:
Միաժամանակ, Նախագծի 1-ին կետի 2-րդ ենթակետի «զ.» պարբերությամբ լրացվող նոր 3.3-րդ կետի «ՀՀ» հապավումն անհրաժեշտ է փոխարինել «Հայաստանի Հանրապետության» բառերով՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը:
	Ընդունվել է:
Նախագծում կատարվել է համապատասխան փոփոխություններ:

	5. ՀՀ պետական եկամուտների կոմիտե
	21.04.2025թ.

	1. Նախագծի 1-ին կետի 2-րդ ենթակետի «ա» պարբերությամբ որոշման հավելվածում լրացվող 2.2-րդ կետում «ապահովադիր» բառից առաջ առաջարկում ենք լրացնել «հայտարարատու հանդիսացող» բառերը։
	Չի ընդունվել:
[bookmark: _Hlk196375735][bookmark: _GoBack]Նախագծով այլ կարգավորում է սահմանվել, որի համաձայն՝ եթե առողջության ապահովագրության փաթեթի ապահովագրական պայմանագրի համաձայն պայմանագիրը կնքվել է գործատուի կողմից, սակայն հայտարարատու հանդիսացող ֆիզիկական անձի հաշվին և անունից, ապա սոցիալական ծախսի փոխհատուցման իրավունքը ծագում է հայտարարատու հանդիսացող ֆիզիկական անձի մոտ: Ընդ որում, նշյալ դեպքում ապահովագրական փաթեթի մասով հաշվարկային փաստաթուղթը ապահովագրական ընկերության կողմից դուրս է գրվում հայտարարատու ֆիզիկական անձի անունով:

	2. Նախագծի 1-ին կետի 2-րդ ենթակետի «գ» պարբերությունն առաջարկում ենք շարադրել հետևյալ խմբագրությամբ.
«գ. 3-րդ կետի երկրորդ պարբերությունում «ծնողների» բառը փոխարինել «ծնողներից մեկի» բառերով, իսկ տեղեկատվության հիման վրա սոցիալական ծախսի գումարը բառերը փոխարինել տեղեկատվությունը բառով,»։
	Ընդունվել է:
Նախագծում կատարվել է համապատասխան լրացում:

	3. Նախագծի 1-ին կետի 2-րդ ենթակետի «ե» պարբերությամբ խմբագրվող որոշման հավելվածի 3.2-րդ կետում «կրթական ծրագրեր, այդ թվում՝ երաշխավորված արտադպրոցական ծրագրեր և ոչ ֆորմալ կրթական ծրագրեր» բառերն առաջարկում ենք փոխարինել «սույն հավելվածի 7-րդ կետի 1-ին և 2-րդ ենթակետերով սահմանված կրթական ծրագրեր» բառերով, «հարկ վճարողի հաշվառման համարի՝ ՀՎՀՀ-ի»  բառերից հետո առաջարկում ենք լրացնել «և առկայության դեպքում համապատասխան լիցենզիայի կամ երաշխավորության գործողության ժամկետների» բառերով: Վերջին առաջարկը հիմնավորվում է այն հանգամանքով, որ ոչ ֆորմալ կրթական ծրագրերի երաշխավորության համար նախատեսված են ժամկետներ։
	Ընդունվել է:
Նախագծում կատարվել է համապատասխան փոփոխություն:



